
QORTI TAL-APPELL
IMHALLFIN
S.T.O. PRIM IMRALLEF MARK CHETCUTI

ONOR. IMRALLEF ROBERT G. MANGION
ONOR. IMHALLEF GRAZIO MERCIECA

Seduta ta’ nhar it-Tlieta, 29 ta’ Ottubru 2024

Numru : 2

Rikors numru 57/2014/3 BS

Emanuel Stellini
V.
Anthony Borg u martu Victoria Borg

II-Qorti:

1. Din hija kawza ta’ spoll.

Ikkunsidrat:

2. L-attur jallega li ghandu dritt ta’ passagg minn moghdija mill-ghalga

tal-konvenuti li tmiss mar-raba’ tieghu. Jghid li I-konvenuti wahhlu xatba

(proprjament pallet) fil-passagg li ostakolatlu l-acc¢ess.

3. L-Ewwel Qorti sabet li I-attur ma ppruvax I-element tal-pussess u
ghalhekk b’sentenza tat-30 ta’ Novembru 2023 ¢anhditlu t-talba. Dwar I-

element tal-pussess, irragunat hekk:

‘Fil-kawza de quo, l-attur jinsisti li huwa dejjem kellu a¢cess mill-
moghdija li giet imbarrata mill-konvenuti meta ghalqu selha f'hajt b’pellet
tal-injam u dan, sabiex jasal ghal ghalga li ghandu wara daru — dik
immarkata bin-numru 3 fuq pjanta esibita minnu.!

Din il-moghdija giet tratteggata fuq l-istess pjanta esibita mill-attur bhala
tibda minn Triq it-13 ta’ Dicembru minn fejn wiehed jagbad sqaq maghruf
bhala “Danlet il-Madonna tal-Warda” liema sqaq iwassal imbaghad ghall-
moghdija in kwistjoni — immarkata bl-ahmar fuq l-istess pjanta esibita
mill-attur. [l-moghdija, imbaghad, tghaddi minn fuq art tal-konvenuti —
immarkata bin-numru 1 fuq l-istess pjanta - ghal fuq art biswitha ta’
neputija tal-konvenuta — certa Mariella Camilleri nee’ Mercieca —
immarkata bin-numru 2 - ghal fuq l-art tal-attur — immarkata bin-numru 3
- u tkompli fug l-istess art tal-attur sabiex tispicca fuq art ulterjuri tal-
imsemmija Mariella Camilleri — immarkata bin-numru 4.

Dwatr il-proprjeta’ ta’ dawn il-porzjonijiet art immarkati bin-numri 1, 2, 3,
u 4 m’hemmx divergenza bejn il-partijiet kontendenti tant li l-istess artijiet
bl-istess enumerazzjoni jirrizultaw kemm fuq il-pjanta esibita mill-attur a
fol. 37 kif ukoll fuq dik identika esibita mill-konvenuti a fol. 81. ll-partijiet
kontendenti Ikoll jixhdu wkoll konsistentement dwar il-korrettezza ta’
dawn dak muri fuq I-istess pjanti dwar dawn il-porzjonijiet ta’ art.

[l-partijiet kontendenti jagblu wkoll li I-fetha fil-hajt li l-attur jghid li giet
mbarrata bi pregudizzju ghalih mill-konvenuti hija dik bejn I-art numru 1,
tal-konvenuti, u dik numru 2, tax-xhud Mariella Camilleri, li z-zewg nahat
jimmarkaw kjarament ukoll permezz ta’ viegga u I-kelma “xatba” fuq il-
pjanti identici esibiti minnhom kif fuq inghad.

ll-konvenuti, da parti taghhom, jinsistu izda li l-attur gatt ma kellu ebda
dritt ta’ passagg minn fuq il-moghdija kif tratteggata fuq dawn iz-zewg
pjanti bl-a¢c¢ess tieghu dejjem u unikament kien minn Triq |-Orkestra tad-
Dudi.

Dwar dan, il-konvenuti jzidu jghidu li dan I-ac¢ess kien hekk sa minn
gabel |-attur bena daru ukoll ac¢essibbli, inkluz bi drive in, mill-istess Triq
I-Orkestra tad-Dudi.

! Pjanta a fol 37 tal-process.

[l-konvenuti jinsistu dwar dan personalment izda wkoll billi jressqu lix-
xhud Anthony Cauchi li jixhed konsistentement Ii |-art fejn issa ghandu
daru l-attur kif ukoll I-ghalqa tal-attur li jghid li ghaliha jaccedi biss kif fuq
deskritt xi darba kienu Ikoll parti minn territorju wiehed maghruf bhala
“Ta’ Dun Guzepp tal-Qasam”.

Dan stante li l-istess Dun Guzepp, kunjomu Gatt, jidher li kien jghix fdar
fit-triq issa maghrufa bhala Triq it-13 ta’ Dicembru izda dakinhar
maghrufa bhala Trig Qasam San Gorg.

Ix-xhud Cauchi jkompli sabiex konsistentement u dettaljatament jirrepeti
li meta huwa, ta’ tfal, kien imur ghand dan Dun Guzepp Gatt sabiex jigbor
bottijiet tal-halib ghal-fjakkoli tal-festa, dan Dun Guzepp kien idahhalhom
fkamra li kellu fl-ghalga biswit fejn issa ghandu daru I-attur billi
jghaddihom minn daru fi Triq it-13 ta’ Dicembru mbaghad ghal gol-gnien
tieghu minn fejn kien jiftah xatba tal-injam sabiex finalment jaslu ghal-
bottijiet tal-halib.

Ix-xhud Cauchi jzid jghid ukoll li minn Triq I-Orkestra tad-Dudi kien hemm
access ulterjuri ghal din I-ghalga fforma ta’ xatba ohra li kienet fejn
bhalissa hemm id-drive in tal-attur li meta bena daru Il-attur obliterah bil-
bini tieghu. Dan sakemm [-attur stess akkwista |-ghalqa wara I-istess
daru u rega’ mbaghad fetah access ghaliha bhal ma’ kien hemm
originarjament, ossia, minn Triq |-Orkestra tad-Dudi, billi fbitha fuq wara
ta’ daru li tasal ghaliha mid-drive in ta’ fuq Triq I-Orkestra tad-Dudi |-attur
bena tarag sabiex minnu jaccedi din I-ghalga ghal-konvenjenza tieghu
minn go daru stess.

Ix-xhud Cauchi jirreferi estensivament ghall-istess pjanta kif esibita in atti
kemm mill-attur? kif ukoll ghal darb’ohra mil-konvenuti bl'addizzjoni ta’ xi
notamenti bil-lapes fugha.3

Hawnhekk, dan ix-xhud jispjega fejn kienet id-dar ta’ Dun Guzepp Gatt,
safejn kien iwassal il-gnien tieghu, fejn ghandhom I-artijiet taghhom
ilpartijiet kif ukoll ix-xhud Mariella Camilleri, fejn bena I-attur u x’ghamel
sabiex, skond dan ix-xhud, irripristina dak li dejjem kien ac¢¢ess minn Triq
I-Orkestra tad-Dudi li kien hu stess li ghalag meta bena daru.

Din I-istess spjagazzjoni dan ix-xhud jirrepetiha konsistentement f'diversi
okkazjonijiet, inkluz fl-a¢cess fuq is-sit mizmum mill-Qorti kif diversament
presjeduta nhar it-12 ta’ Frar, 2019.4

Dan ix-xhud, bhall-konvenuti, jkompli sabiex jinsisti li I-attur minn hemm
biss kellu ac¢ess u minn imkien aktar, partikolarment mhux mill-isqaq
maghruf bhala “Dahlet il-Madonna tal-Warda” u anqgas minn iehor
maghruf bhala “tal-Fenek”.

2 Afol. 37.
8 Pjanta a fol. 81.
4 Ref. verbal tal-a¢¢ess a fol. 138 et seq.

Dan ilkoll ged jinghad mhux ghax din il-Qorti hija mtaqggla sabiex taghmel
Xi ezercizzju oltre milli tezamina biss il-fatt tal-pussess jew tad-detenzjoni
u |-fatt tal-ispoll. I1zda stante li I-verzjonijiet tal-partijiet kontendenti dwar
minn fejn tassew kellu jew ghandu ac¢cess l-attur huma tant konfliggenti
li din il-Qorti trid ta’ bilfors tara minn mill-partijiet huwa aktar kredibbli
sabiex tikkunsidra u teddeciedi dwar il-veracita’ tal-verzjonijiet moghtija
minnhom li twassal imbaghad ghal decizjoni dwar jekk |-attur ippruvax
fil-fatt il-pussess necessarju sabiex ikun jista’ jirnexxi b’kawza ta’ spoll.

Maghdud dan, din il-Qorti ma’ tistax ma’ tosservax li I-attur zvesta ruhu
milli jressaq kwalunkwe prova ndipendenti ghall-kelma tieghu biss dwar
id-dritt ta’ passag@g allegat minnu mill-moghdija kif indikat minnu u allura,
dwar il-pussess minnu ta’ tali moghdija.

Infatti, il-Qorti tosserva li apparti I-kelma tieghu, l-attur ressaq biss lill
certu Dun Frangisk Saliba sabiex dan I-istess xhud jixhed minn fejn kien
jghaddi hu sabiex jac¢edi ghal ghalqga li kellu fl-inhawi gabel partat I-
istess ma’ missier ix-xhud Mariella Camilleri, ossia Mario Mercieca li jigi
wkoll hu I-konvenuta.

Hawnhekk, din il-Qorti primarjament tosserva li jirrizulta ¢ar li waqt ix-
xhieda tieghu dan ix-xhud — Dun Frangisk — gie riferut ghal pjanta li ma
tagbilx ma’ dik li fugha Il-attur u I-konvenuti jibnu r-rimanenti argomenti u
sottomissjonijiet taghhom. Jew ahjar; ghalkemm il-pjanta li ghaliha gie
riferut dan ix-xhud turi l-istess inhawi, tiffoka fuq sezzjoni diversa
taghhom minn fejn I-attur jghid li ghandu dritt ta’ passagg.

Infatti, ix-xhud Dun Frangisk Saliba gie riferut ghall-pjanta a fol. 28 Ii hija
identika ghal dik annessa mar-rikors guramentat tal-attur a fol 5.

B’dan izda li semplici kumparazzjoni ta’ dawn iz-zewq pjanti identi¢i maz-
zewq pjanti I-ohra wkoll identi¢i — a fol. 37 u 81 — li fughom jagblu I-
partijiet kontendenti, twassal ghal konkluzjoni li I-pjanta ghal liema gie
riferut ix-xhud Dun Frangisk Saliba hija estratt ta’ dik aktar dettaljata
esibita mill-attur kif ukoll mill-konvenuti li, kif inghad, turi arja tat-territorju
in mertu lil hemm minn fejn I-attur jghid li ghandu dritt ta’ passagg.

Dan johrog ¢ar anke mix-xhieda ta’ Dun Frangisk Saliba stess li deher
imfixkel huwa u jixhed li safejn jaf hu, hu kien jagsam minn fug numru ta’
ghelieqi sabiex jasal fejn kellu u partat ma’ Mario Mercieca izda mill-
pjanta murija lilu jidher mod iehor.

Oltre minn hekk, I-attur c¢ertament nagas milli jressaq xhud iehor li seta’
facilment ressaq sabiex jipprova li almenu seta’ kellu pussess, imqar jekk
temporanju, ta’ dik li jghid li kienet moghdija tieghu.

Dan fil-persuna ta’ sewwieq ta’ gaffa li fl-affidavit tieghu a fol. 34 et seq,

I-attur jghid li kien mieghu fl-inhawi aktar kmieni dakinhar li sab ix-xatba
mwahhla.

Dan ix-xhud ma’ tressagx jixhed quddiem il-Qorti.

Min-naha tal-konvenuti, imbaghad, apparti li dawn baqghu dejjem
konsistenti dwar id-drittijiet ta’ passagg koncernati, ressqu wkoll ix-
xhieda tal-imsemmi Anthony Cauchi li mhux biss tikkorrabora dik
taghhom izda tirrizulta wkoll korraborata minn dokumenti li jesebixxu kif
ukoll minn xhieda ohrajn, inkluz I-imsemmi Dun Frangisk Saliba li tressaq
jixhed mill-attur.

[l-konvenuti jispjegaw fil-fatt li huma dejjem kellhom ac¢céess ghar-raba’
taghhom mill-isqaq “Dahlet il-Madonna tal-Warda” b’dan li aktar tard, bi
gbil ma’ barrani — ¢ertu Delistone - li xtara proprjeta’ fl-isqaq “Tal-Fenka”
gablu li jitwessa’ I-istess sqaq “Tal-Fenka” bis-sagrifikar ta’ parti mill-art
taghhom b’dan li I-istess Delistone, in kontrakambju, taghhom ukoll
access bir-rigel mill-isqaq “Tal-Fenka”.>

B’dan li jirrizulta a sodisfazzjon ta’ din il-Qorti li filwaqt li I-konvenuti kienu
u ghadhom jistghu jac¢¢edu l-art taghhom fl-inhawi de quo kemm mill-
isqaq “Danlet il-Madonna tal-Warda” kif ukoll minn dak “Tal-Fenka”, ma’
jirrizultax li I-attur ghandu l-istess access.

Din I|-istess kostatazzjoni hija sostnuta wkoll minn dak ritenut minn
xhieda addizzjonali inkluz Dun Frangisk Saliba li jispjega li sabiex jasal
fuq art li kellu hu fl-inhawi u li eventwalment kien partat ma’ missier ix-
xhud Mariella Camilleri, huwa kien jagsam minn fuq art ta’ ¢erti Nikola u
Krispin.

L-istess Nikola jissemma’ diversi drabi mill-konvenuti u jirrizulta li huwa
iz-ziju tal-konvenuta li minghandu, flimkien ma huh - u allura missier il-
konvenuta Karlu Mercieca - wirtet kemm il-konvenuta kif ukoll huha
Mario Mercieca, missier ix-xhud Mariella Camilleri.

Min-naha I-ohra, Krispin huwa I-individwu li skond il-konsistenza tax-
xhieda migbura, kellu fidu I-art li eventwalment waslet ghand I-attur.

B’'dan allura li meta I-art li darba kienet ta’ dan ix-xhud Dun Frangisk
Saliba — dik immarkata numru 4 fuq il-pjanti a fol. 37 u 81 — giet ukoll
ghand il-familjari tal-konvenuti — ghand missier ix-xhud Mariella
Camilleri, Mario Mercieca, li kif inghad huwa hu I-konvenuta; id-dritt ta’
passagg li kien baga’ kien favur Mario Mercieca u huwa issa favur I-eredi
tieghu, allura Mariella Camillleri, ommha, u ohta, u dan; fuq l-art li kienet
fidejn Krispin u eventwalment ghaddiet ghand I-attur.®

F'dan id-dawl, l-attur rid, semmai, iressaq prova dwar minn fejn kien
jaccedi l-awtur tieghu fit-titolu ghal dik li hija issa I-ghalqa tieghu —
immarkata bin-numru 3 fuq il-pjanti msemmija — sabiex tassew ikun

5 Ara kuntratt a fol. 72 et seq.
6 Ref. kuntratt ta’ akkwsit tal-art in mertu mill-attur mill-poter ta’ Krispin Gatt in rapprezentanza
ta’ Saviour Grech tal-25 ta’ Jananr, 1993 in atti Nutar Enzo Dimech.

ressaq prova li l-art tieghu, bhal dik li darba kienet ta’ Dun Frangisk
Saliba, wkoll kellha dritt ta’ ac¢ess bhal ma kellu Dun Frangisk Saliba.

[I-Qorti, fil-fatt, fliet ukoll il-kuntratt ta’ akkwist tal-ghalga in mertu, li I-attur
jghid li ghandu ac¢cess ghaliha kif fug deskritt, allura mill-isqaq “Dahlet il-
Madonna tal-Warda”. Dan gie wkoll esibit mill-konvenuti u mhux mill-
attur u jinsab a fol. 162 et seq tal-process.

Huwa car li dan I-att, redatt nhar il-25 ta’ Jannar, 1993 in atti Nutar Enzo
Dimech, jirreferi ghall-istess ghalga kif jirrizulta kemm mil-kejl superficjali
taghha dikjarat fuqu - li huwa I-istess ghal dak dikjarat fl-ewwel premessa
tar-rikors guramentat tal-attur - kif ukoll mix-xhieda permezz ta’ affidavit
tal-attur.’

Dan il-kuntratt imkien ma’ jsemmi dritt ta’ passagg favur din I-art u allura
[-attur kif jghid li ghandu I-attur. Li jirrizulta izda minn dan il-kuntratt huwa
dak li jinsistu fuqu I-konvenuti ossia li l-attur akkwista din I-art mil-poter
ta’ certu Saviour Grech, iben Catherine nee’ Gatt, kif rapprezentat minn
Krispin Gatt, kjarament I-istess Krispin imsemmi mix-xhud Dun Frangisk
Saliba u mill-konvenuti.

Mill-assjem ta’ dan kollu, ghal din il-Qorti tirrizulta fermament aktar
probabbli u veritjera I-verzjoni konsistentement moghtija mill-konvenuti u
korroborata minn xhieda u dokumenti addizzjonali, u ¢joe: li I-ac¢ess tal-
attur kien u kellu jibga’ kif kien gabel bena daru u ghalaq I-istess lattur
stess sakemm imbaghad akkwista |-art wara daru u rega’ rripristinah
permezz ta’ tarag konness ma’ bitha fuq wara ta’ daru, ossia; minn Triq
I-Orkestra tad-Dudi. B’dan izda li ghal xi raguni |-attur iddecieda li jallega
access ulterjuri mill-isqaq “Dahlet il-Madonna tal-Warda”.

Dan jirrizulta aktar ¢ar ghal din il-Qorti meta tikkunsidra wkoll il-pjanti
annessi mal-permess ottjenut mill-attur stess nhar il-31 ta’ Mejju, 2013
bin-numru PA/00413/138 minn fejn jidher dan it-tarag fuq wara, kif ukoll
mir-ritratti mehuda mill-ajru® u miz-zewg pjanti identici diga® msemmija,
wahda esibita mill-attur®® u I-ohra mill-konvenuti!? fejn il-konvenuta anke
mmarkat |-istess tarag bl-ittra ‘X’.12

[I-fatt li fil-mori ta’ dawn il-proceduri |-attur ghalaq dan l-istess tarag kif
ammetta huwa stess waqt l-a¢¢ess mizmum mill-Qorti kif diversament
preseduta nhar it-12 ta’ Frar, 201913 ma jaghmel xejn ghajr li jsahhah
dan it-twemmin ta’ din il-Qorti.”

7 L-ewwel paragrafu tal-affidavit tal-attur a fol. 34 et seq.
8 A fol. 153 et seq

9 Afol. 128 sa 130.

10 A fol. 37.

11 Afol. 81.

12 Fuq il-pjanta a fol. 37.

13 Verbal tal-a¢¢ess a fol. 138 et seq.

Dan oltre I-fatt li kemm il-konvenuti kif ukoll ix-xhud Mariella Camilleri
konsistentement jghidu li ghalkemm lill-attur gieli rawh fl-ghalga tieghu
gatt ma’ rawh diehel fl-istess kif jghid li ghandu dritt jidhol izda, jekk hekk
rawh jac¢cedi l-istess ghalqa tieghu, rawh biss jaghmel hekk mit-tarag fuq
wara ta’ daru — ref. xhieda ta’ iben il-konvenuti, Joseph Borg.

Intgal ukoll hafna dwar ghalfejn jezistu z-zewg fethiet faccata ta’ xulxin
fil-hitan perimetrali tal-ghalqa tal-attur kieku mhux minnu li l-attur ghandu
access kif jghid li ghandu.

Rigward dan, din il-Qorti tosserva li semmai, tali fethiet iservu biss lix-
xhud Mariella Camilleri sabiex din tagsam minn fuq l-art tal-attur minn art
wahda taghha fug naha tal-istess art tal-attur ghal dik ohra taghha fuq
in-naha I-ohra tal-art tieghu.

Jekk imbghad hemm fetha ulterjuri ghal dawn it-tnejn bejn |-art tax-xhud
Mariella Camilleri u dik tal-konvenuti Borg — il-fetha Ii fil-fatt |-attur
jilmenta li nghalget a pregudizzju tieghu — din tidher ¢ar li hija ntiza ghall-
istess Mariella Camilleri i, kif intgal, hija n-neputija tal-konvenuta bl-art
taghha giet ghandha minghand missierha Mario Mercieca li kien hu |-
konvenuta u gabel dan kienet in parte ghand il-konvenuta li ovvjament
kellha kull interess tagsam bejn zewg porzjonijiet art taghha, kif issa
ghandha nteress ix-xhud Mariella Camilleri li tagsam min o taghha ghal
fuq ta’ zitha I-konvenuta sabiex ta¢cedi ghall-isqaq “Dahlet il-Madonna
tal-Warda” - kif jirrizulta li dejjem ghamlu I-antenati taghha u kif hi stess
tghid li ghandha dritt taghmel.

Kif inghad, l-attur ma’ ressagx prova la |li Dun Frangisk Saliba kien
jaccedi mil-isqaq “Dahlet il-Madonna tal-Warda” u wisq anqgas li I-awturi
fit-titolu tieghu — tal-attur — kienu hekk ja¢c¢edu. Li xehed biss Dun
Frangisk kien li hu kien jghaddi minn fuq Nicola u Krispin, kif fug spjegat,
mhux minn fejn kien jibda t-tragit tieghu.

[I-fatt li Dun Frangisk ma’ setghax kien “jaga’ mis-sema” sabiex jibda
ttragitt tieghu ma’ jwassalx anqas sabiex tista’ issir xi inferenza favur it-
tezi tal-attur.

Dan ghaliex, anke jekk inhu |-kaz li Dun Frangisk kien tassew jibda t-
tragitt tieghu mill-isqaq “Dahlet il-Madonna tal-Warda”, dak il-mument li
l-istess Dun Frangisk partat I-art li kienet tieghu ma’ Mario Mercieca,
missier ix-xhud Mariella Camilleri, id-drittijiet tieghu §gew rizolti fil-persuna
ta’ l-istess Mario Mercieca, li fdak I-istadju, kompla bid-drittijiet tieghu
fuq I-art servjenti tal-attur sabiex jasal minn art tieghu — dik numru 2 fil-
pjanti msemmija — ghal fuq art ohra tieghu — dik bin-numru 4 fuq il-pjanti
msemmijja; realta’ li ma’ taghtix dritt lill-attur, qua sid allura tal-art
servjenti mmarkata numru 3 fuq il-pjanti msemmija, li jdawwar tali dritt
ta’ Mario Mercieca li issa ntiret minn bintu Mariella Camilleri, ommha u
ohta, favur tieghu.

[I-Qorti angas tinsa li I-konvenuti jinsistu wkoll Ii dakinhar tal-1 ta’ Lulju,
2014, meta jidher li ngala’ dizgwid li wassal ghal dawn il-pro¢eduri, jista’
jaghti I-kaz li I-pellet li jidher fir-ritratti a fol 4 u 38 u li huma jammettu i
poggew fil-fetha fejn immarkaw fuq il-pjanti a fol 81 kien diga® hemm.

Dan ma’ giex kontradett mill-attur li, anzi, anke mil-linja ta’ domandi
maghmula lill-konvenuti in kontro-ezami jidher jinsisti li I-kwistjoni gamet
ghax sar dan il-pellet.

B’dan li allura, f'dak I-istadju meta sar il-pellet li suppost spolja lill-attur
minn xi pussess tieghu u ngalet il-kwistjoni li wasslet il-proceduri
certament li I-attur pussess ma’ kellux. Dan stante li |-attur jallega li kien
il-pellet li spoljah izda |-pellet jirrizulta li kien hemm minn qabel hassu
spoljat.

Ta’ minn josserva wkoll li anke mir-ritratti mehudha mill-ajru esibiti a fol.
82 u 83 tal-process kif ukoll dak esibit a fol 130 ma’ tirrizultax I-ezistenza
tal-moghdija li jghid li ghandu dritt fugha I-attur kif tratteggata bl-ahmar
fuq il-pjanti a fol 37 u 81. Fejn hekk giet tratteggata I-istess moghdija
jidhru, fil-fatt, ghelieqi mahdumin minn tarf sa tarf.

Mill-assjem ta’ dan kollu, din il-Qorti tikkonkludi li I-element kostituttiv ta’
pussess tal-moghdija mmarkata bl-ahmar fuq il-pjanti a fol. 37 u 81 ma
giex ippruvat mill-attur, angas minimament — inkluz b’xi mod temporanju
— ahseb u ara sodisfacentement, u ghalhekk, I-attur ifalli milli jipprova I-
pussess mehtieg u, konsegwentement; ifalli I-ewwel element kostituttiv
sabiex tirnexxi kawza ta’ spoll.

Tenut kont li kif inhu risaput, huwa necessarju li sabiex tirnexxi kawza ta’
spoll, I-elementi kostituttivi tal-istess iridu jissussistu b’'mod kumulattiv,*

m’huwiex necessarju ghal din il-Qorti li tikkunsidra z-zewg elementi
rimanenti galadarba diga" falla dak tal-pussess.

Ikkunsidrat:

4. L-attur appella mill-imsemmija sentenza bl-aggraviji li I-Ewwel Qorti

zbaljat billi:

14 Ref. inter alia, id-decizjoni moghtija mill-Qorti tal-Appell nhar is-26 ta’ Jannar, 2022 fl-ismijiet
Charlayne Josephine Mintoff v. Jason George Mintoff u Louis Mintoff.

(1) Danlet fil-petitorju; esidiet grad ta’ prova li mhux fpostu fazzjoni
possessorja.

(2) Injorat provi importanti.

(3) Wara li sabet li I-provi tal-partijiet kienu konfliggenti, strahet fuq
id-depozizzjoni ta’ Anthony Cauchi li ghandu kwistjonijiet mal-attur u

ghalhekk mhuwiex kredibbli.

Ikkunsidrat:

L-ewwel aggravju:

5. Dan l-aggravju hu fis-sens li l-ewwel Qorti ghamlet
kunsiderazzjonijiet ta’ natura petitorja meta qgieset li I-kuntratt tal-akkwist
tal-ghalga tal-attur ma jsemmi I-ebda dritt ta’ passagg; irrimarkat li r-raba’
tal-attur tmiss mad-dar tieghu stess u accéessibbli ghaliha permezz ta’
tarag; ghamlet osservazzjonijiet dwar drittijiet ta’ passagg ta’ persuni li

mhumiex parti fil-kawza.

6. Din il-Qorti ssib dan l-aggravju mgebbed wisq. II-Qorti ghamlet
riferenza ghall-kuntratt tal-akkwist biex tara jekk dan isemmix xi dritt ta’
passagq; fliema kaz dan kien jissufraga b’xi mod l-allegazzjoni ta’ uzu
tal-passagg mill-attur. Ma dahlitx fil-petitorju. Ma rragunatx sic et

simpliciter li I-attur m’ghandux imsemmi d-dritt ta’ passagg fil-kuntratt tal-

akkwist tieghu, ergo ma kellux il-pussess tieghu. Sempliciment ghamlet
din ir-rimarka biex tgis kemm hu verosimili li l-attur kien jghaddi mill-
passagg de quo. L-istess jista’ jinghad dwar ir-rimarka tal-a¢c¢ess li |-attur
ghandu ghall-ghalga mid-dar tieghu stess. Dan huwa indizju ta’ nuqqas
ta’ pussess. Tista’ tagbel mieghu u tista’ ma’ tagbilx imma certament
huwa indizju validu li ma jiskonfinax mill-podesta tal-Ewwel Qorti i
taghmel |-apprezzament taghha tal-provi; u li dan ghamlitu limitatament
ghall-element tal-pussess u xejn izjed. Fl-ahharnett ir-riferenza ghad-
drittijiet ta’ terzi saret biex jigu spjegati |-fethiet li kien hemm fil-hitan, u li

allura mhux necessarjament kienu hemm biex iservu lill-attur.

7. Dan l-aggravju m’ghandu xejn mis-sewwa u gieghed jigi michud.

It-tieni aggravju

8. It-tieni aggravju huwa li |I-Ewwel Qorti nagset i tiehu in

kunsiderazzjoni ¢erti provi. L-appellant jiddentifika erba’ okkazjonijiet ta’

dan in-nuqqgas, |li jifrixhom fuq erba paragrafi, ghalkemm ma
jenumerahomx:
9. L-ewwel okkazjoni:

“‘L-Ewwel Qorti fpagna 32 tas-sentenza appellata tghid addiritura illi jista’
jaghti I-kaz li I-palette li tidher fir-ritratti a fol 4 u 38 jista’ jkun li kienet diga’
hemm minn gabel ma nqgala’ d-dizgwid bejn il-kontendenti fl-1 ta’ Lulju
2014, u bhal donnu fehmet li allura dik il-palette kienet ilha hemm minn
gabel id-data meta |-appellant jghid li gara I-ispoll. Kemm dan ma jistax

10.

ikun, johrog mix-xhieda ta’ Mariella Camilleri stess. Din Mariella
Camilleri stqarret illi I-palette kienet saret di ricenti u ma kienx ilha

..... ix-xhieda ta’ Mariella Camilleri tas-16 ta’ Frar 2016 giet kompletament
skartata meta |-Qorti qalet li jista’ jaghti I-kaz li |-palette kienet diga’
hemm qgabel l-ispoll......

...... jekk wiehed ihares lejn ir-rikors promutur huwa evidenti li I-appellant
qed jghid li I-palette twahhlet ghall-habta ta’ nofs Gunju 2014, Joseph
Borg stess, iben il-konvenuti, xehed fl-affidavit tieghu, illi fit-22 ta’ Gunju
2014 l-appellant Stellini ghadda minn dik il-fetha (fejn ma kienx hemm
palette)......

......... zgur ghalhekk li mix-xhieda ta’ Joseph Borg stess jirrizulta bi¢-¢ar
illi -appellant kien ghadda mill-fetha gabel ma twahhlet il-palette, u illi dik
il-palette twahhlet propju biex twaqqgfu milli jghaddi minn hemm..

Huwa evidenti wkoll illi I-appellant meta fassal il-kawza kien qed jirreferi
ghall-att spoljattiv meta tpoggiet il-palette, li kien fGunju 2014, u
ghalhekk I-Ewwel Qorti kienet kompletament Zzbaljata meta kkunsidrat li
ghaliex il-palette setghet twahhlet qabel I-1 ta’ Lulju 2014 allura dan gara
gabel il-fatti li minnhom I-attur kien gieghed jillamenta f'din il-kawza.”

F’dan ir-rigward, I-Ewwel Qorti rragunat hekk:

“ll-Qorti anqas tinsa li I-konvenuti jinsistu wkoll li dakinhar tal-1 ta’ Lulju,
2014, meta jidher li ngala’ dizgwid li wassal ghal dawn il-proc¢eduri, jista’
jaghti I-kaz li I-pellet li jidher fir-ritratti a fol 4 u 38 u li huma jammettu i
pggew fil-fetha fejn immarkaw fuq il-pjanti a fol. 81 kien diga™ hemm.

Dan ma’ giex kontradett mill-attur li, anzi, anke mil-linja ta’ domandi
maghmula lill-konvenuti in kontro-ezami jidher jinsisti li I-kwistjoni gamet
ghax sar dan il-pellet.

B’dan li allura, f'dak I-istadju meta sar il-pellet li suppost spolja lill-attur
minn xi pussess tieghu u ngalet il-kwistjoni li wasslet il-proc¢eduri
certament li I-attur pussess ma’ kellux. Dan stante li |-attur jallega li kien
il-pellet li spoljah izda I-pellet jirrizulta li kien hemm minn qabel hassu
spoljat.

Ta’ minn josserva wkoll li anke mir-ritratti mehudha mill-ajru esebiti a fol
82 u 83 tal-process kif ukoll dak a fol. 130 ma’ tirrizultax |-ezistenza tal-
moghdija li jghid li ghandu dritt fugha I-attur kif tratteggjata bl-ahmar fuq
il-pjanti a fol. 37 u 81. Fejn hekk giet tratteggjata I-istess moghdija jidhru,
fil-fatt, gheliegi mahdumin minn tarf sa tarf.

11.

Mill-assjem ta’ dan kollu, din il-Qorti tikkonkludi li I-element kostituttiv ta’
pussess tal-moghdija mmarkata bl-ahmar fuq il-pjanti a fol 37 u 81 ma’
giex ippruvat mill-attur, angas minimament — inkluz b’xi mod temporanju
— ahseb u ara sodisfacentement, u ghalhekk, I-attur ifalli milli jipprova |-
pussess mehtieg u, konsegwentement; ifalli I-ewwel element kostituttiv
sabiex tirnexxi kawza ta’ spoll.”

Hawnhekk I-Ewwel Qorti kienet gieghda taghmel riferenza ghall-

parti tar-rikors guramentat li tagra hekk:

12.

“lli ghall-habta ta' nofs Gunju tas-sena korrenti I-konvenuti
klandestinament wahhlu xatba fis-selha li hemm fil-hajt li jagsam I-ghalqa
taghhom minn dik proprjeta' ta' Mariella Camilleri, u proprju fil-moghdija
li minnha jghaddi r-rikorrent, b'kitba fugha 'Private Property - Do Not
Enter' kif muri fir-ritratt esibit u markat A;

Il fl-1 ta' Lulju 2014, meta l-esponenti mar biex jghaddi bhas soltu mill-
moghdija, huwa gie mwaqqaf fizikament mill-konvenuta li hi u zewgha |-
konvenut I-iehor Anthony Borg lagghuh milli jghaddi minn hemm, u meta
r-rikorrenti nsista li ghandu d-dritt li jibga' ghaddej huwa gie aggredit mill-
intimati bi strument li jagta’ u bil-ponta. Fil-granet ta' qabel il-konvenuti
ghamlu l-istess ma' haddiem li r-rikorrent kien baghat fl-ghalga tieghu
billi riedu jaghmillu xi xoghol meta dan mar biex jghaddi biex jidhol fil-
ghalga mill-moghdija;

i bl-agir taghhom meta wahhlu x-xatba u laqghu lir-rikorrenti u

fizkament Zammewh milli jghaddi mill-moghdija, il-konvenuti
kkommettew spoll.”

Dak li jidher li gieghda tafferma I-Ewwel Qorti hu (i) li I-attur hassu

spoljat meta gie mwaqqgaf milli jidhol fl-1 ta’ Lulju 2014 izda I-pallet kienet

hemm qabel u (ii) ma kellux pussess gabel twahhlet il-pallet u ghalhekk

ma setax ikun hemm spoll.

13.

lI-Qorti tagbel mal-appellant li |-allegat spoll huwa marbut mat-

tqeghid tal-pallet li twahhlet wara t-22 ta’ Gunju 2014, u mhux fl-1 ta’ Lulju

2014. Dan izda ma jeffettwa xejn is-sustanza tas-sentenza, ghaliex I-

Ewwel Qorti — u dan galitu espressament fis-sentenza — ikkunsidrat biss
[-ewwel element kostituttiv tal-azzjoni tal-ispoll (il-pussess) u mhux ukoll
iz-zewg elementi I-ohra (it-tnehhija tal-pussess klandestinament jew bil-

vjolenza u I-ftuh tal-kawza fi zmien xahrejn).

14. Tassew li Joseph Borg, bin il-konvenuti, xehed permezz tal-
affidavit tieghu li fit-22 ta’ Gunju 2014 |-attur ghadda mill-fetha. Joseph
Borg iddeskriva l-in¢ident fid-dettal. Dakinhar I-attur kien akkumpanjat
minn kuntrattur. Hekk kif kienu sejrin jidhlu fl-ghalga tal-konvenuti,
Joseph Borg waqqafhom. Stellini hedded lil Borg li kien sejjer jifqaghlu
ghajnejh u jkissirlu snienu; u li kien sejjer iwitti kull ma hemm bih. |-
kuntrattur ma dahalx izda l-attur dahal jghaffeg fuq il-prodotti li kien
hemm. L-attur beda juri lill-kuntrattur imnejn kellu jghaddi bil-krejn jew
gafef biex jaghmel xi xoghol fl-ghalga tieghu. Joseph Borg ghamel
rapport lill-pulizija. Sussegwentement ghamel il-pallet. Jghid li dik kienet
I-unika darba f'hajtu li gatt ra lil Stellini diehel fl-ghalqga li kienu jahdmu |-

genituri tieghu. Ma sar I-ebda kontroezami ta’ Joseph Borg.

15. Ghalhekk mhux minnu li I-Ewwel Qorti implikat li x-xatba kienet ilha
hemm. Anzi a¢éettat ¢ar u tond li twahhlet fnofs Gunju u fug dan jagblu
kemm l-attur kif ukoll il-konvenuti. L-Ewwel Qorti ma njorat |-ebda prova

dwar iz-zmien tat-twahnil tal-pallet.

16. L-appellant jishaq ukoll li I-Ewwel Qorti injorat il-fatt li bin il-
konvenuti jaccetta li I-attur dahal fil-passadg u li kien proprju ghalhekk i
twahhlet il-pallet. Bin il-konvenuti xehed fid-dettal dwar Il-in¢ident (li din
iI-Qorti ghadha kif iddeskriviet fpara. 11 supra) li sehh gabel twahhlet il-
pallet, u li dik kienet |-unika okkazjoni meta ra lill-attur fil-passagg. Din il-
Qorti ma temminx lill-konvenuti li wahhlu I-pallet biex ma jidhlux klieb fl-
ghalga taghhom. Jidher bic¢-¢ar li twahhlet biex il-konvenuti jiddefendu I-
ghalga taghhom u jbarru lill-attur milli jghaddi minnha. Ma jidhirx li saret
ex intervallo u ghalhekk kienu geghdin jezercitaw id-dritt tal-awto-difeza
rikonoxxut sa minn zminijiet antiki: vim vi repellere licet. Ghalhekk I-attur

ma jistax jilmenta li §ie m¢ahhad minn pussess momentarju.

17.  It-tieni okkazjoni:

‘L-Ewwel Qorti kkummentat ukoll illi -moghdija pretiza mill-attur ma
tidhirx mir-ritratti mill-ajru. Inspjegabbilment pero’ ma kellha I-ebda
problema li tafferma li Mariella Camilleri tghaddi minn din I-istess
moghdija u anke’ minn fuqg I-ghalqa tal-attur biex hija ta¢¢edi ghall-
propjeta’ taghha! Dan minkejja li jekk ma tidhirx il-moghdija pretiza mill-
attur langas dik pretiza minn Mariella Camilleri. Sadanittant pero’ I-fethiet
bejn I-ghelieqi hemm geghdin u hadd ma jista’ jmerihom. Zgur li fetha go
hajt bejn zewg gheliegi ma tkunx gieghda hemm ghalxejn.

18. Fil-fehma ta’ din il-Qorti, mhijiex irragonevoli |-konkluzjoni tal-
Ewwel Qorti li I-fethiet fil-hitan tal-ghalqa tal-appellant mhumiex prova
univoka li I-attur kien jezercita dritt ta’ passagg minn fuq ir-raba’ mahdum

mill-konvenuti; u li pjuttost jindikaw dritt ta’ passagg ta’ Mariella Camilleri

li kienet tghaddi mir-raba’ tal-konvenuti mbaghad mir-raba’ tal-attur biex

ta¢cedi ghar-raba’ taghha.

19.

20.

It-tielet okkazjoni:

“L-Ewwel Qorti injorat ukoll il-fatt li Mariella Camilleri xehdet fis-16 ta' Frar
2016 illi minn fuq I-ghalga taghha 'jghaddi Stellini biex jidhol go tieghu' u
kkonfermat dan ghal darba, tnejn, tlieta. U biex Stellini jkun jista' jghaddi
minn fuq ta' Mariella Camilleri ghal go tieghu irid I-ewwel nett jghaddi
mill-fetha fejn tpoggiet il-pellet. Ma jistax ikun mod iehor. Imma dan kollu
I-Ewwel Qorti ma tatx kazu. Huwa minnu li in kontroezami x-xhud
Mariella Camilleri galet illi hija gatt ma nzertat lil Stellini fil-mument li
huwa jkun ghaddej ghal gol-ghalqa, izda bl-istess mod ukoll meta
mistogsija dwar kif jghaddu Borg ghall-ghalqa |-ohra galet illi hija ma
tarahomx jghaddu. Li hu zgur pero' huwa illi bhala sid tal-art I-aktar vi¢ina
ghal dik tal-attur Mariella Camilleri kkonfermat li taf li dak I-a¢cess, dik il-
fetha, gieghda hemm ghall- uzu kemm taghha u kif ukoll ta' Stellini. Li
jxejjen kompletament il-verzjoni tal-konvenuti appellati. Sfortunatament
pero' |-Ewwel Qorti meta nnutat li I-verzjonijiet tal-partijiet kienu
kunfliggenti ghazlet li tinjora din ix-xhieda ta' Mariella Camilleri izda
minflok tistrieh fuq ix-xhieda ta' Anthony Cauchi dwar x'jiftakar minn meta
kellu |-eta’ tenera ta' 7 snin!”

Din il-Qorti tinnota li Mariella Camilleri giet prodotta bhala xhud mill-

attur stess. Ghalhekk jekk ikkontradixxiet ruhha, dan jimmilita kontra u

mhux favur l-attur.

21.

Ir-raba’ okkazjoni:

“L-appellata Victoria Borg fl-20 ta' Gunju 2017 xehdet ukoll illi gabel ma
l-appellant xtara |-ghalqa tieghu huma (igifieri I-konvenuti) stess kienu
jidhlu go fiha minkejja li ma kellhom ebda jedd fugha. Dan skond hi kienu
jaghmluh mill-fetha li kien hemm bejn iz-zewdt ghelieqi. Tghid i
imbaghad huma wagfu jghaddu minn hemm meta Stellini xtara I-ghalqa
tieghu. Tenut kont ta' dan, kif tista' verament titwemmen il- konvenuta
appellata Victoria Borg meta hija tghid li Stellini ma kienx igawdi minn
moghdija minn fuq |-art taghha, meta hi stess kienet tuza dik il-fetha (llum
maghluqa bil-pellet) biex tidhol ghal gol-ghalqa mixtrija mill-appellant?!”

22.

Anke hawn terga’ ssir riferenza ghall-fetha li kif diga rrimarkat din

il-Qorti mhix prova univoka tal-ezerc¢izzju ta’ dritt ta’ passagg.

It-tielet aggravju

23.

24,

Dan l-aggravju huwa:

“llli I-Ewwel Qorti fis-sentenza appellata tghid illi I-verzjonijiet tal-attur u
tal-konvenuti huma konfliggenti u biex tasal tiddeciedi liema verzjoni
ghandha mis-sewwa qaghdet fuq ix-xhieda ta' Anthony Cauchi. L-Ewwel
Qorti pero' meta ghamlet hekk ma tatx kaz li kienet qieghda toqghod fuq
xhud i kien qged jirrakkonta grajiet ta' meta huwa kien ghadu tifel ta'
madwar 7 snin. B'hekk il-Qorti spi¢cat biex iddecidiet jekk I-esponent
kienx fil-pussess o meno billi strahet fuq dak li xi hadd qgal li jiftakar meta
huwa kien ghadu tifel zghir! Dan apparti li I-Ewwel Qorti nagset ukoll milli
tikkunsidra -fatt li I-istess xhud Anthony Cauchi kellu wkoll kwistjonijiet
huwa personalment mal-esponent u ghalhekk bilkemm wiehed jista’
jghid li dan huwa xhud kredibbli u minghajr agenda. L-aktar wahda
recenti fost il-kwistjonijiet li kien hemm bejn ix-xhud Anthony Cauchi u |-
esponent kienet il-kawza fl-ismijiet Cauchi vs Stellini li giet deciza fit-28
ta' Ottubru 2022 mill-Qorti tal-Magistrati (Ghawdex) Gurisdizzjoni
Superjuri Sezzjoni Generali fejn it-talbiet ta' Cauchi kontra I-esponent
kenu gew mi¢huda. Cauchi kkonferma wkoll fix-xhieda tieghu illi bejnu u
bejn I-esponenti kien hemnm diversi kawzi u li minkeija li jigu minn xulxin
ma jitkellmux. Min-naha I|-ohra I-Ewwel Qorti nagset li tikkunsidra |-fatt
importanti illi I-konvenuti llum appellati langas biss ittentaw jaghmlu
kontro-ezami lill-attur! Meta x-xhieda taghhom kienet tant kontrastanti
ma' dik tal-attur wiehed tassew jiskanta ghalfejn ma sar I|-ebda
kontroezami, jekk mhux ghaliex kien aktar ta' riskju ghalihom li
jaghmluh.”

L-appellant jattakka I-kredibilita ta’ dan ix-xhud ghaliex ghandu

kwistjonijiet mieghu u ghaliex kien gieghed jixhed fug x’ra meta kellu

seba’ snin. Jirrizulta mis-sentenza li I-Ewwel Qorti ma njoratx dawn iz-

zew( fatturi; hadithom in kunsiderazzjoni; izda hasset li dawn ma kinux

bizZzejjed biex ixejnu I-kredibilita tax-xhud. Hagda li taga’ entro I-parametri

tad-diskrezzjoni taghha.

25. ll-gudikant tal-Ewwel Qorti kienet fpozizzjoni ferm aktar
vantaggjuza minn din il-Qorti li trid tizen il-provi testimonjali sempli¢ciment
mit-traskrizzjoni xotta tax-xhud. Setghet tosserva kontinwament matul il-
gbir tal-provi u sahansitra waqt |-a¢cess li ghamlet fuq il-post il-
komportament tieghu waqt li kien gieghed jixhed quddiemha, sahansitra
xehed waqt I-a¢¢ess innifsu. Huwa maghruf illi I-komportament ta’ xhud
jaghti hjiel tajjeb hafna lill-gudikant attent u ta’ esperjenza, jekk dak li jkun
gieghed jixhed dwaru jkollux mis-sewwa jew le. Dana diffi¢ilment jigi
rifless fit-traskrizzjoni tax-xhieda. Gudikant ta’ esperjenza li jkun gieghed
jisma’ xhud ¢eneralment ikun ghassa ghall-body language bhal
ezitazzjonijiet fil-vuci, I-espressjoni ta’ ghajnejh, movimenti li jkun gieghed
jaghmel waqt li jixhed u ¢irkostanzi ohrajn li ma ssibhomx fit-traskrizzjoni

tax-xhieda.

26. L-Ewwel Qorti osservat li x-xhud xehed ripetutament, fid-dettal u
b’mod konsistenti dwar minn fejn hu I-a¢¢ess ghar-raba’ tal-attur u minn
fejn kien sa hamsin sena ilu. Mhux biss imma. Sabet li x-xhieda tieghu
kienet ikkorroborata mhux biss mix-xhieda tal-konvenuti nfushom imma
wkoll “minn dokumenti li jesebixxu kif ukoll minn xhieda ohrajn, inkluz I-

imsemmi Dun Frangisk Saliba li tressaq jixhed mill-attur”.1®

15 Ara pagna 24 tas-sentenza tal-Ewwel Qorti, it-tielet paragrafu.

27. Din il-Qorti ghalhekk ma tarax ghalfejn I-Ewwel Qorti kellha

tiddiskredita lil dan ix-xhud.

28. Mhix preciza l-asserzjoni tal-appellant li I-Ewwel Qorti sabet il-
verzjonijiet tal-attur u dik tal-konvenuti konfliggenti u li xaqilbet il-mizien
skont ix-xhieda ta’ dan ix-xhud. L-Ewwel Qorti gharblet ix-xhieda
pprezentata mill-attur: id-depozizzjoni tieghu stess; ta’ Mariella Camilleri
u ta’ Dun Frangisk Saliba. Spjegat kif ix-xhieda tar-reverendu kienet
zbaljata (mhux tort tax-xhud). Fliet provi dokumentarji konsistenti
fkuntratti u pjanti. Ikkunsidrat il-fatt li waqt il-kawza I-attur nehha t-tarag
li kien jaghtih ac¢ess minn daru ghall-ghalga tieghu. Qieset x’piz ghandu
jinghata lit-tliet fethiet fil-hajt perimetrali tal-istess ghalqa. Irrimarkat li I-
attur nagas li jressaq prova li [-awturi tieghu fit-titlu kienu ja¢¢edu minn

fuq ir-raba’ posseduti mill-konvenuti.

29. Dak li gieghed jaghmel l-appellant b’¢erta assidwita hu li jittanta
jikkonvingi li din il-Qorti bir-ri-elaborazzjoni tieghu tal-provi. Haga li mhix
permessa sakemm jirrizulta li I-Ewwel Qorti ghamlet sintezi tajba tal-
materjal probatorju komplessiv, u minnu ghamlet deduzzjonijiet validi u

logici biex waslet ghall-konkluzjonijiet taghha.

30. It-tielet aggravju huwa wkoll mi¢hud.

Ir-raba’ aggravju

31. L-ahhar aggravju hu li I-Ewwel Qorti m’ezaminatx |-elementi tal-
ispoll u d-dekadenza fi zmien xahrejn. L-Ewwel Qorti ma kellhiex ghalfejn
tidhol fihom galadarba li sabet li I-ewwel element kien nieges u li dan
wahdu kien bizzejjed biex iwaqqga’ l-azzjoni tal-ispoll. Hekk ukoll

m’ghandhiex ghalfejn tinvestihom din il-Qorti.

Decide

32. Ghal dawn il-motivi, I-appell huwa mi¢hud u s-sentenza tal-Ewwel

Qorti kkonfermata. Spejjez taz-zewq istanzi a kariku tal-appellant.

